Նախագիծ

ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
2012 թվականի N      -Ն
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԵՎ ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՑՈՒՑԱՆԻՇՆԵՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆՎԱՐԻ 12-Ի N 77-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱUԻՆ
        <<Հայաuտանի Հանրապետության 2012 թվականի պետական բյուջեի մաuին>> Հայաuտանի Հանրապետության oրենքի 11-րդ հոդվածի 6-րդ կետին եւ 14-րդ կետի <<բ>> եւ <<գ>> ենթակետերին համապատաuխան` Հայաuտանի Հանրապետության կառավարությունը որոշում է.

      1. <<Հայաuտանի Հանրապետության 2012 թվականի պետական բյուջեի մաuին>> Հայաuտանի Հանրապետության oրենքի և Հայաuտանի Հանրապետության կառավարության 2011 թվականի դեկտեմբերի 21-ի <<Հայաuտանի Հանրապետության 2012 թվականի պետական բյուջեի կատարումն ապահովող միջոցառումների մաuին>> N 1919-Ն որոշման ցուցանիշներում կատարել փոփոխություններ ու լրացումներ` համաձայն NN 1, 2, 3, 4, 5 և 6 հավելվածների:

       2. Հայաuտանի Հանրապետության կառավարության 2012 թվականի հունվարի 12-ի <<Հայաuտանի Հանրապետության կառավարության 2012 թվականի գործունեության միջոցառումների ծրագիրը և գերակա խնդիրները հաuտատելու մաuին>> N 77-Ն որոշմամբ հաuտատված` Հայաuտանի Հանրապետության կառավարության 2012 թվականի գերակա խնդիրների 11-րդ կետի <<Գերակա խնդիրները>> և <<Գերակա խնդրի լուծմանն ուղղվող քայլերը>> uյունակներում, ինչպես նաև  Հայաuտանի Հանրապետության կառավարության 2012 թվականի գերակա խնդիրների հիմնավորումների 11-րդ կետի <<Հիմնավորումներ>> սյունակում <<200>> թիվը փոխարինել <<170>> թվով:

       3. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:
ՏԵՂԵԿԱՆՔ

	Իրավական ակտի հիմնավորումը

	1.
	Անհրաժեշտությունը

	
	ՀՀ պետական բյուջեով նախատեսված է 2012 թվականին  125.4 մլն դրամի ֆինասավորման շրջանակներում  իրականացնել Սևանա լճի ափերի  200 հա ջրածածկ և ճահճապատ տարածքների մաքրման ծառայություններ: Այդ  նպատակով 2011 թվականի դեկտեմբեր ամսին ՀՀ բնապահպանության նախարարության  <<ԲԾԻԳ>>  ՊՀ-ը հայտարարել է մրցույթ: Նախնական հետաքրքրություն են ցուցաբերել 2 կազմակերպություններ,  որոնք հետագայում չեն դիմել մրցույթի` պատճառաբանելով ոչ բավարար ֆինասավորումը: Արդյունքում մրցույթը չի կայացել դիմող չլինելու պատճառով:

Նախարարությունում քննարկվել է խնդրին լուծում տալու մի քանի տարբերակ, այդ թվում` 1. հայտարարել նոր մրցույթ` ակնկալելով, որ կգտնվեն նոր հայտողներ: Սակայն առաջին փուլում հետաքրքրված, բայց չհայտած  կազմակերպությունների հիմնական պատճառաբանությունը, այն է` ոչ բավարար ֆինանսավորում, մնում է որպես հիմնական խոչընդոտ: 2.   առաջարկել կառավարությանը փոփոխելու կամ մաքրվող տարածքի, կամ ֆինանսավորման չափաքանակները: 3. գտնելու ֆինանսավորման նոր` լրացուցիչ աղբյուրներ: Քննարկումների արդյունքում   նախապատվությունը տրվել է ֆինանսավորման նոր`  արտաբյուջետային միջոցներ գտնելու տարբերակին:

Այդ իսկ պատճառով  ՀՀ բնապահպանության նախարարությունը  դիմել է ՄԱԿ-ի Զարգացման Ծրագրին` աջակցելու մրցույթի կայացմանը: Կատարվել են աշխատանքային 2 քննարկումներ, որոնց արդյունքում ճշտվել է, որ ՄԱԶԾ գրասենյակը կարող է  երկրի ֆոնդերից դուրս, որպես լրացուցիչ ֆինանսավորում, պետական բյուջեի 125.400.000  դրամին ավելացնել  ևս  25.0 մլն դրամ` ընդհանուր  գումարը հասցնելով  ավելի քան 150.4  մլն դրամի: 150.4 միլիոնից, համաձայն ՄԱԿ-ի ընթացակարգերի,  շուրջ 7 մլն դրամը  կծախսվի ծրագրի սպասարկման համար,  որի մեջ մտնում է   վճար գնումների, պայմանագրային աշխատանքների և  ֆինանսական գործարքների համար,  ծախսերի հաշվարկի գնահատման և վավերացման գումար,  արտաքին աուդիտի ծախս:  

Միաժամանակ, ծրագրի շրջանակներում, շինարարական աշխատանքների և ծառայությունների  ձեռքբերումը կհամարվի գնում  ՄԱԶԾ-ի պաշտոնական օգտագործման նպատակով, և համաձայն <<ԱԱՀ-ի մասին>>  օրենքի 16-րդ հոդվածի  11-րդ կետի, կկիրառվի ԱԱՀ-ի 0-ական դրույքաչափ:  Սրանով իսկ կապալառուին վճարվող գումարները կաճեն բավարար չափով, և կստեղծվեն երաշխիքներ մրցույթի կայացման և ծրագրի հաջող իրականացման համար:

ՄԱԶԾ-ի կողմից կատարվող  ֆինանսավորումը կատարվելու է լրացուցիչ,  երկրի համար նախատեսված ֆոնդերից դուրս: Այդ նպատակով ՄԱԶԾ –ն ունի առանձին ֆոնդ, որը ֆինանսավորում է ՄԱԶԾ - Երկիր համատեղ ծրագրերը 20 տոկոսի չափով` որպես վստահելիության և համագործակցության մեծացման գործողություն: ՄԱԶԾ-ն, համաձայն իր ընթացակարգերի,  կհայտարարի միջազգային մրցույթ, կկիրառի գնահատման և աշխատանքների վերահսկման իր չափանիշները` համագործակցելով նախարարության հետ ստորագրված համաձայնագրի շրջանակներում: 

	2.
	Ընթացիկ իրավիճակը և խնդիրները

	
	      Գնվող ծառայությունը  կրում է սեզոնային բնույթ, պետբյուջեով  ֆինանսավորումը պլանավորված է 2012 թ. համար:  Եվս մեկ անգամ մրցույթը չկայանալու դեպքում կասկածի տակ է դրվելու բյուջեի կատարումն ու հրատապ այս աշխատանքի իրականացումը:  ՀՀ կառավարության այս որոշումը կստեղծի երաշխիքներ  մրցույթի կայացման համար:   Առաջարկվում է փոփոխություններ ու լրացումներ  կատարել Հայաստանի Հանրապետության 2012 թվականի պետական բյուջեի և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման համապատասխան ցուցանիշներում:

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	  Որոշման նախագծի առարկան է`  Հայաստանի  Հանրապետության 2012 թվականի պետական բյուջեի և Հայաստանի  Հանրապետության  կառավարության 2011 թվականի դեկտեմբերի  22-Ի N 1919-Ն որոշման ցուցանիշներում փոփոխություններ ու լրացումներ կատարելը` համաձայն NN 1,2,3,4, 5 և 6 հավելվածների: 

	5.
	Նախագծի մշակման գործընթացում ներգրավված ինստիտուտները և անձինք

	
	 ՀՀ ֆինանսների նախարարություն

	6.
	Ակնկալվող արդյունքը

	
	     Որոշման կիրարկումը Հայաստանի Հանրապետության բնապահպանության  նախարարությանը թույլ կտա ՀՀ օրենսդրությանը համապատասխան իրականացնել իր վրա դրված գործառույթները` կապված Սևանա լճի ափերի մաքրման աշխատանքների հետ:

	7.
	Այլ տեղեկություններ (եթե այդպիսիք առկա են)

	
	-


ՏԵՂԵԿԱՆՔ

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության  2012  թվականի պետական բյուջեի և Հայաստանի Հանրապետության կառավարության 2011 թվականի դեկտեմբերի  22-ի  N  1919-Ն  որոշման ցուցանիշներում փոփոխություններ և լրացումներ,  Հայաստանի Հանրապետության կառավարության 2012 թվականի հունվարի  12-ի  N  77-Ն  որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	ՀՀ կառավարության որոշման նախագծի ընդունմամբ Միջազգային պայմանագրերով ստանձնած պարտավորությունների փոփոխության անհրաժեշտություն չի առաջանում:

	3
	Այլ տեղեկություններ (եթե այդպիսիք առկա են)

	
	-


Տ Ե Ղ Ե Կ Ա Ն Ք 

«Հայաստանի Հանրապետության  2012  թվականի պետական բյուջեի և Հայաստանի Հանրապետության կառավարության 2011 թվականի դեկտեմբերի  22-ի  N  1919-Ն  որոշման ցուցանիշներում փոփոխություններ և լրացումներ,  Հայաստանի Հանրապետության կառավարության 2012 թվականի հունվարի  12-ի  N  77-Ն  որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
<<Հայաստանի  Հանրապետության 2012 թվականի պետական բյուջեի և Հայաստանի  Հանրապետության  կառավարության 2011 թվականի դեկտեմբերի  22-Ի N 1919-Ն որոշման ցուցանիշներում փոփոխություններ ու լրացումներ, Հայաստանի Հանրապետության կառավարության 2012 թվականի հունվարի  12-ի  N  77-Ն  որոշման մեջ փոփոխություններ կատարելու մասին>> Հայաստանի Հանրապետության կառավարության որոշման ընդունման կապակցությամբ  պետական բյուջեում կատարվում է  եկամուտների և ծախսերի 25.0 մլն.դրամի չափով ավելացում:






















































































































































